
Klơu hơrơi hơdơi, hũ sa pơnuaĭ mơñŭm 'bơ̆ng 
khia ̆ng-gơŭ tơ plơi-prŏng Kana, lăm c̆àr Galile, sơ̆ng 
Ame Yàng Jêsu hũ mơta tơ anih nư̆n. Yàng Jêsu sơ̆ng 
du mơnih tui-mơgru Pô kŭng hũ aràng jà truh mơñŭm 
'bơ̆ng rơi. 



Tŭ 'buh tơpai abih, ame Yàng Jêsu đờm sơ̆ng Pô: 
“Aràng abih tơpai bơjơ.” Ame Pô đờm sơ̆ng du mơnih 
dŏng bruă: “Ñu pơđăr hơgĕ, buơl guhã ngă tui bĕ!”



Yàng Jêsu đờm pơđăr buơl guñu: “Tuh bĕ
ia baŭ lăm tơgrơ̆ c̆eh ni.” Buơl guñu tuh ia 
baŭ truh tơ bơbah c̆eh. Bloh nư̆n Pô đờm 
sơ̆ng buơl guñu: “Tŭ ni sŏ bĕ, apăn truh tơ 
mơnih c̆ơ thuai.” Yơu nư̆n buơl guñu apăn 
                   truh tơ mơnih c̆ơ thuai. 



Tŭ mơnih c̆ơ thuai tiăm ia hũ tơbiă jiơn̆g tơpai (bloh 'buh 
thơu tơpai truh mư̆ng lơi, dò du mơnih dŏng bruă
hũ sŏ ia, nư̆n thơu), nư̆n 
mơnih c̆ơ thuai iơu mơnih 
mơrtơu-lơkơi truh sơ̆ng đờm: 
“Aràng sơi aràng nư̆n kŭng 
jà tơpai bơngi dơlhơu, 
sơ̆ng hơdơi tŭ thuai 
mơñŭm lô bơjơ, 
nư̆n ka apăn tơpai 
găp-nư̆ tơbiă, bloh 
sơ-ai nư̆n pioh 
tơpai bơngi 
tơ̆l truh 
tŭ ni.”



Yàng Jêsu hũ ngă nàl-c̆rih 
c̆ơmrừp nư̆n tơ Kana, lăm 
c̆àr Galile. Pô ràng-tơbiă
pơnuaĭ màng-kơc̆rà Pô, 
sơ̆ng du mơnih tui-mơgru 
Pô păng-tui Pô. 



Tŭ Yàng Jêsu tơma lăm sàng Pier, Pô
'buh ame-tămhã Pier dò đih lơ-ơ̆n 
pơrmă-sơc̆ừng lăm c̆ơnừng. 



Pô apăn tơ tơngàn mơnih lơ-ơ̆n, pơnuaĭ pơrmă-sơc̆ừng 
thĭt mư; bloh nư̆n mò tơgồ dơ̆ng bloh duh bruă Pô.



Truh glai diơŭ, tŭ ia-hơrơi 
ñŭ, aràng ba abih tơgrơ̆
mơnih lơ-ơ̆n lơngoh 
rơwă-sơkì sơ̆ng du 
mơnih kơđòng kơmlài 
ngă truh sơ̆ng Yàng 
Jêsu. Buơl làng lăm 
plơi-prŏng 
pơgùm-pơtòm 
gơŭ tơ anaŭ
bơh 'băng. 



Yàng Jêsu pơsồ-pơsaih tơ lô mơnih kơđòng tơ̆l abih 
tơgrơ̆ pơnuaĭ lơ-ơ̆n lơngoh rơwă-sơkì, sơ̆ng pơtrơh lô
kơmlài, bloh 'buh brơi gơnuăr du kơmlài đờm 
sa pơnuaĭ lơi, kơyoa guñu thơu Pô la aràng sơi.



Abih tơrpuơl mơnih lô duah ngă hơyơu tô hũ rơwơ̆
tŭp Pô, kơyoa mư̆ng Pô hũ gơnăp-gơnuăr tơbiă
sơ̆ng pơsồ-pơsaih 
tơgrơ̆ mơnih.



Tŭ nư̆n hũ pà aràng mơnih sơkồng ba truh tơ 
Pô sa aràng mơnih mơtai tơkai-tơngàn. 



Bloh, kơyoa mơnih lô, buơl guñu 
'buh rơgơi ba mơnih nư̆n truh jĕ Pô
jiơ̆ng, nư̆n buơl guñu toh bơbŭng 
sàng, rĭng tơ anih Pô dò guh, 
bloh nư̆n pơtrŭn mơnih 
mơtai tơkai-tơngàn dò
đih lăm c̆ơnừng 
trŭn tơ ala. 



'Buh pơnuaĭ păng-tui buơl 
guñu yơu nư̆n, Yàng Jêsu 
đờm sơ̆ng mơnih mơtai 
tơkai-tơngàn: “Ơ anà, 
glài-sơnoh anà hũ
anĭt toh-luơi bơjơ.” 
Pô đờm sơ̆ng mơnih 
mơtai tơkai-tơngàn: 
“Kơu pơđăr anà, 
tơgồ dơ̆ng bĕ, 
glăm c̆ơnừng sơ̆ng 
nau wơ̆ tơ sàng!” 



Hơdơi mư̆ng nư̆n, Yàng Jêsu trŭn 
lăm gơlài, du mơnih tui-mơgru 
nau tui Pô. Mơre-mơro ia-tơsì
tơgồ tơbiă rơbù-angĭn 
prŏng, tơ̆l truh rơyà ia 
prŏng poh tơma lăm 
gơlài; bloh Pô
sơđaŭ dò đih. 



Yàng Jêsu đờm: “Ơ du mơnih tơkì pơnuaĭ păng-tui 
dih, kơđa hơgĕ buơl guhã huơĭ?” Bloh nư̆n 
Pô tơgồ dơ̆ng, đờm puaĭ tơ rơbù-angĭn 
sơ̆ng ia-tơsì; nư̆n rơbù-angĭn sơ̆ng 
ia-tơsì kơđơ̆ng-rik mư. Du 
mơnih tui-mơgru mă
ngă c̆rih-takơtuă biă, 
đờm lài: “Mơnih ni la 
aràng sơi bloh găm 
rơbù-angĭn sơ̆ng 

ia-tơsì kŭng păl 
păng-bơbah rơi?”

Kơyoa Yàng Pô Lơngì anĭt-rơnăm 
dun-ya, tơ̆l truh hũ brơi Anà Sa Pô, tô

aràng sơi păng-tui Anà nư̆n 'buh 
kơđòng roh-rui mơtai lơhiă, bloh 

hũ pơnuaĭ hơdiŭ
rài pơdò rài. 



Rôma 3:23
Kơyoa abih tơgrơ̆ mơnih hũ ngă glài-sơnoh, lơhiă thĭt 

pơnuaĭ màng-kơc̆rà Yàng Pô Lơngì. 

Rôma 6:23
Kơyoa priă-blàn bloh glài-sơnoh c̆iŭ tơ aràng, la pơnuaĭ

mơtai; bloh pơnuaĭ brơi-soh mư̆ng Yàng Pô Lơngì la pơnuaĭ
hơdiŭ rài pơdò rài lăm Yàng Jêsu Krist, Yàng buơl gudrơi.

Hebrơ 9:27
Tui yơu hũ ngă-nìn tơ jơi anà mơnih păl mơtai sa amăng, 

bloh nư̆n kŏng c̆ahrơña. 



Ephêsô 2:8,9
Nư̆n la gơnừm tơ pơnuaĭ anĭt-brơi-soh, kơyoa pơnuaĭ

păng-tui, bloh buơl adơi-ai hũ dŏng-pơklàh, pơnuaĭ nư̆n 
'buh iơŭ truh mư̆ng buơl adơi-ai, bloh la sa pơnuaĭ brơi-soh 

mư̆ng Yàng Pô Lơngì, kŭng 'buh iơŭ kơyoa bruă buơl 
adơi-ai ngă, tô 'buh aràng sơi hũ rơgơi 

yeh-drơi pơglòng-rùp. 

Rôma 10:9,10
Yơu nư̆n, yah kàng adơi-ai akhàn-tơbiă Yàng Jêsu la Yàng, 

sơ̆ng hơtai-hơtiàn adơi-ai păng-tui lài Yàng Pô Lơngì hũ
ngă tơ Pô mư̆ng pơnuaĭ mơtai hơdiŭ wơ̆, nư̆n adơi-ai rơŭ hũ

dŏng-pơklàh. Kơyoa aràng sơi păng-tui lăm hơtai-hơtiàn 
nư̆n hũ angăn la rĭng-tơpă, sơ̆ng kơyoa kàng đờm ngă grơh 

bloh hũ pơnuaĭ dŏng-pơklàh. 



Jăng 3:16,17
Kơyoa Yàng Pô Lơngì anĭt-rơnăm dun-ya, tơ̆l truh hũ brơi 
Anà Sa Pô, tô aràng sơi păng-tui Anà nư̆n 'buh kơđòng 
roh-rui mơtai lơhiă, bloh hũ pơnuaĭ hơdiŭ rài pơdò rài. 

Kơyoa Yàng Pô Lơngì hũ pơđăr Anà Pô truh dun-ya, 'buh 
iơŭ tô c̆ahrơña dun-ya, bloh tô dun-ya gơnừm tơ Anà

nư̆n bloh hũ dŏng-pơklàh. 

I Jăng 5:11-13
Ni la pơnuaĭ ngă grơh: Yàng Pô Lơngì hũ brơi pơnuaĭ hơdiŭ

rài pơdò rài tơ buơl gudrơi, sơ̆ng pơnuaĭ hơdiŭ ni dò lăm 
Anà Pô. Aràng sơi hũ Pô Yàng Anà nư̆n hũ pơnuaĭ hơdiŭ; 
aràng sơi 'buh hũ Anà Yàng Pô Lơngì nư̆n 'buh hũ pơnuaĭ
hơdiŭ. Dơlhă wă du pơnuaĭ ni tơ buơl adơi-ai, la du mơnih 
păng-tui lăm angăn Anà Yàng Pô Lơngì, tô buơl adơi-ai 

thơu lài buơl adơi-ai hũ pơnuaĭ hơdiŭ rài pơdò rài.

